
sþ. 129. Fyrirspurnir. [115. mál]
1. Til iðnaðarráðherra um Blönduvirkjun.

Frá Ey,iólfi Konráð Jónssyni.

Hvenær verður ákvörðun tekin um Blönduvirkjun og hvenær hefjast fram-
kvæmdir?

H. Til sjávarútvegsráðherra um tilraunaveiðar á kola í Faxaflóa.

Frá Stefáni Jónssyni.

Hvaða niðurstöður liggja fyrir af tilraunaveiðum, sem gerðar hafa verið á
vegum Hafrannsóknastofnunar með kolaveiðar í Faxaflóa ?

Hvernig var þessum tilraunum hagað?
Er þess að vænta, að breyting verði gerð á reglum varðandi notkun dragnotar

á grundvelli þessara tilrauna?



IU. Til samgönguráðherra um störf nefndar til athugunar á húsnæðismálum póst-
þjónustunnar í Reykjavík.

Frá Friðrik Sophussyni.

1. Hvað líður störfum nefndar, sem skipuð var af samgönguráðherra 1973 og
falið var að gera tillögur um húsnæðismál póstþjónustunnar í Reykjavík?

2. Hvaða yfirvöld gáfu leyfi fyrir byggingu á vegum Póst- og símamálastofnun-
arinnar, sem verið er að hefja framkvæmdir við á lóð sem stofnunin hefur
til afnota við Suðurlandsbraut?

3. Til hverra nota er þessi bygging ætluð í framtíðinni?
4. Hve mikið fjármagn hefur verið lagt fram til þessara tveggja framkvæmda,

sem virðast vera af sama toga spunnar, þ. e. til afnota fyrir póstinn, og
hverjar eru fjármála- og framkvæmdaáætlanir?

IV. Til kirkjumálaráðherra um rekstur Skálholtsstaðar.

Frá Guðrúnu Helgadóttur.

1. Hvernig er rekstri Skálholtsstaðar háttað og hvernig starfsemi fer þar fram?
2. Hvernig er ástatt um hið mikla bókasafn Þorsteins Þorsteinssonar sýslu-

manns, sem geymt er í Skálholti?
Hvernig er nýting þess og hvaða aðili hefur umsjón þess með höndum?

3. Hefur verið mörkuð stefna um framtíðarrekstur Skálholtsstaðar og hlutverk
hans?

V. Til orkumálaráðherra varðandi orkuverð til fjarvarmaveitna.

Frá Eiði Guðnasyni.

Hver er stefna ríkisstjórnarinnar að því er varðar orkuverð til fyrirhugaðra
fjarvarmaveitna í þéttbýlisstöðum á Snæfellsnesi?

VI. Til landbúnaðarráðherra um verslun og innflutning á kartöflum.

Frá Agli Jónssyni.

1. Hver var ástæðan fyrir því, að á s.Lhausti voru kartöflur fluttar til lands-
ins eftir að auðvelt var að fullnægja markaðsþörfinni með framleiðslu
innanlands?

2. Hve miklu nam innflutningur á kartöflum í ágústmánuði s. l. og hvaða
afskipti hafði landbúnaðarráðherra af ákvörðun um þann innflutning?

3. Hve mikil var kartöf'luuppskeran hér á landi á s, 1. hausti?
4. Sé áætlað að kartöfluuppskeran sé umfram innanlandsþarfir, með hvaða

hætti er þá áformað að nýta uppskeruna ?
5. Gilda sömu reglur um greiðslu afurðalána út á kartöflur eins og aðrar fram-

leiðsluvörur landbúnaðarins? Ef svo er ekki, í hverju eru þær þá frábrugðnar?


